
Patinete elektrikoak arrastoan sartu nahian

Gero eta patinete elektriko gehiago
ikusten ditugu bidegorrietan, eta
kalean, oro har. Haien erabilera
arautzeko beharraz hitz egiten du
sekuentzia honetako bideoak.

Bideoa ikusi eta ondoko ariketak egin
ditzakezu:

* Sarrera modura, gaiaz hitz egin.
* Bideoa ikusi eta galderei erantzun.
* Gero eta ..-ago egitura landu.

* |nkesta erantzun.

1. Bidegorrian hara eta hona

Patinete elektrikoak nondik eta nola joan behar duten arautu beharra aipatzen du bideoak. Ikusi
aurretik, bikoteka jarri eta gaiari buruz hitz egin galdera hauek abiapuntu gisa hartuta.

& Zein garraiobide erabiltzen duzu zuk bidegorrian?

& Garraiobide desberdinen arteko elkarbizitza erraza da zu ibiltzen zaren lekuan?

* Nioinez joaten naiz beti.

* Igande goizetan jende gehiegi biltzen da, eta ez dut gustuko.

2. Elementu asko espazio berean

Bideoa ikusi eta adi entzun agertzen diren neska-mutil gazteek esaten dutena.

https://labur.eus/qFDFg

Ondoren, erantzun galderei zure hitzak erabiliz: /

Gero eta patinete gehiago ikusten direla dio mutilak. Zein da arrazoia bere ustez?

Zer gertatu zitzaion neska gazteari musika entzuten zihoala?

3. Bidegorrian gero eta tramankulu gehiago

KONTUAN HARTU:

Osagaiak konparatzen ditugu, baina osagaien arteko aldea denboran zehar areagotu egiten dela adierazteko,
egitura hau erabiliko dugu: gero eta ...-ago

Gero eta + izena + ...-ago
Adibidea: Gero eta patinete elektriko gehiago ikusten dira.
Gero eta + adj/aditzondo + ...-ago

Adibidea: Patineteak gero eta merkeagoak dira.

Bidegorrietan gero eta tramankulu gehiago daudela entzun duzu bideoan.

Osatu esaldiak beste leku hauek sortzen dizuten kezkaren bat adieraziz. Nahi baduzu,
ondoko hitzok erabili: maiz, erraz, zikin, gutxi.

4. Inkesta erantzun

‘/) !Sidegorrie.tako erabiltza.ileen o
inguruko inkesta bat egiten ari dira
zure herriko aldizkarian, eta zuk ere
inkestan parte hartuko duzu. Egingo
dizkizuten galderen erantzunak
presta itzazu, aldez aurretik, idatziz.

Bidegorria aisialdirako edo toki batetik bestera joateko, adibidez, lanera joateko, erabiltzen duzu zuk?

Zein garraiobide duzu nahiago, txirrindua edo patinete elektrikoa? Zergatik?

ERANTZUNAK

2. Elementu asko espazio berean

Gero eta patinete gehiago ikusten direla dio mutilak. Zein da arrazoia bere ustez?

Orain merkeagoak direla lehen baino.

Zer gertatu zitzaion neska gazteari musika entzuten zihoala?

Patinete batek, ondotik pasa, eta jo egin ziola.

3. Bidegorrian gero eta tramankulu gehiago

Itsasoan gero eta errazago galtzen naiz.
Hiriburuak gero eta gutxiago gustatzen zaizkit.
Hondartzetan gero eta zikin gehiago dago.

Futbol-zelaietan gero eta maizago antolatzen dituzte musika kontzertuak.

TRANSKRIPZIOA

Kazetaria.- Patinete elektrikoak, txirrindulariak eta oinezkoak, denak batera, eremu oso txikian. Irudia askotan kaotikoa da, eta honek argi
uzten du patinete elektrikoen erabilera asko ugaritu dela azken aldian gure hirietan.

Gazteal.- Geroz eta gehiago ikusten dira, ze azken finean, lehen zen, bada, lehen askoz ere garestiagoak ziren eta, ...
Kazetaria.- Eta horrek arazo bat baino gehiago eragin du.
Gaztea2.- Musikarekin nengoen eta norbaitek, talk!

Kazetaria.- Espainiako Trafiko Zuzendaritzak patineteen erabilera arautzea erabaki du, udalek hala eskatuta, batik bat euskal
hiriburuetako udalek eskatuta. Madrili arau orokor bat egiteko eskatu diote, gero udal bakoitzak bere ordenantza egin ahal izateko.

Gizonezkoa (gaztelaniaz).- Ikusi behar dugu zein abiadura hartzen duten, asegururik izan behar duten ala ez, nondik joan behar duten...
Kazetaria.- Legeak arlo hau arautzen ez duenez, salmentak igo egin dira, asko, gainera.

Gero eta patinete elektriko gehiago ikusten dira gure hirietan, beraz, nolakoa da beraien, oinezkoen eta txirrindularien arteko elkarbizitza?
Gaztea1.- Niretzat, arazo bat izatera iritsi daiteke, ze batzuetan ez doaz bidegorritik.

Kazetaria.- Gehiengoa, arautzearen alde agertu da.


http://www.ikasbil.eus/

	Diapositiba 1
	Diapositiba 2
	Diapositiba 3
	Diapositiba 4

